ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈԿՏԵՄԲԵՐԻ 13-Ի N 1067-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը և նպատակը
Նախագծի ընդունումը պայմանավորված է ՀՀ տարածքում մասնավոր հատվածի ներդրումների խրախուսմամբ, դրանց համար բարենպաստ պայմանների ստեղծմամբ, մասնավորապես օժանդակել մասնավոր հատվածին, իր կողմից իրականացվող ներդրումային ծրագրի համար անհրաժեշտ պետական գույքի  նվիրատվության եղանակով տրամադրումը: 
1.1. Կարգավորման հարաբերությունների ներկա վիճակը և առկա խնդիրները
ՀՀ կառավարության 2016 թվականի հոկտեմբերի 13-ի N 1067-Ն որոշմամբ հաստատվել է՝ պետական սեփականություն հանդիսացող գույքի նվիրաբերության կարգը, որով սահմանվել է պետական գույքի նվիրաբերության սուբյեկտների շրջանակը և նվիրատվության տրամադրման պայմանները։ 
 Նպատակներից է նաև պետական գույքի օգտագործման արդյունավետության բարձրացումը։
Գործող որոշման մեջ կատարվել է համապատասխան փոփոխություններ և լրացումներ հիմք ընդունելով Ֆինանսատնտեսական նախարարական կոմիտեի  30.05.2023թ. նիստի թիվ ԿԱ/159-2023 արձանագրության 18-րդ կետի 2-րդ ենթակետի ա. պարբերության և 18.07.2023թ. նիստի N ԿԱ/215-2023 արձանագրության 7.1 կետի համաձայն  լրացում է կատարվել որոշման հաստատված կարգում, այն լրացվել է հետևյալ բովանդակությամբ նոր 10.1 կետով «10.1. Պետական գույքը առանց հանրօգուտ  ծրագրի և առանց գնահատման տրվում է նվիրաբերության նվիրաբերության սուբյեկտ համարվող համայնքներին, եթե այն՝
1) օգտագործվելու է տվյալ մարզի սոցիալ-տնտեսական զարգացման համապատասխանող ծրագրի իրականացման համար.
2) ապահովելու է տեղական ինքնակառավարման մարմինների սեփական և պետության կողմից պատվիրակված լիազորությունների իրականացումը:»։
1.2. Առկա խնդիրների առաջարկվող լուծումները 
Նախագծով առաջարկվում է պետական գույքն առանց հանրօգուտ  ծրագրի և առանց գնահատման տրվում է նվիրաբերության նվիրաբերության սուբյեկտ համարվող համայնքներին։
Միևնույն ժամանակ առաջարկվում են որոշակի շտկումներ կատարել որոշման մեջ, մասնավորապես համապատասխան փոփոխություններ են կատարվել պետական կառավարման մարմնի անվանման մեջ՝ Հայաստանի Հանրապետության կառավարությանն առընթեր պետական գույքի կառավարման վարչությունը փոխարինվել է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեով, իսկ վարչությունը՝ Կոմիտեով՝ իրենց համապատասխան հոլովաձևերով։
Ակնկալվող արդյունքը
[bookmark: _GoBack]	Իրավական ակտի ընդունման դեպքում՝ պետական գույքն առանց հանրօգուտ  ծրագրի և առանց գնահատման կտրամադրվի նվիրաբերության նվիրաբերության սուբյեկտ համարվող համայնքներին, որի արդյունքում պետական սեփականություն համարվող գույքը կդրվի տնտեսական շրջանառության մեջ։
	3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից: 
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
«Հայաստանի Հանրապետության կառավարության 2016 թվականի հոկտեմբերի 13-ի N 1067-Ն որոշման մեջ փոփոխություններ և լրացումներ կատարելու» ՀՀ կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտությունը բացակայում է: ՀՀ պետական կամ տեղական ինքնակառավարման մարմնի բյուջեի ծախսերի և եկամուտների ավելացում կամ նվազեցում չի նախատեսվում:
5. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
ՀՀ կառավարության որոշման նախագիծը բխում է ՀՀ կառավարության հնգամյա ծրագրի 6.7 «Պետական գույքի արդյունավետ կառավարում» բաժնում ամրագրված կառավարության ստանձնած և «Պետական գույքի կառավարման ոլորտի բարեփոխումների ռազմավարությունը և դրանից բխող գործողությունների ծրագիրը հաստատելու մասին» ՀՀ կառավարության 2022 թվականի հուլիսի 14-ի N 1063-Լ որոշման հանձնառություններից։ 


